
				இப்பக்கம் மெய்ப்பு பார்க்கப்படவில்லை
நெ. து. சுந்தரவடிவேலு 433

கட்சிக் கட்டுப்பாடு

புதிய தொடக்கக் கல்வி பற்றிய சண்டை பெருகி வந்தது.

குலக்கல்விக்கு எதிர்ப்புத் தெரிவிப்பதன் மூலம் காங்கிரசுக்கு எதிரான கட்சிகள், அதுவும் பெரியாரின் திராவிடர் கழகத்தின் கை ஓங்கிவிடும் என்று கருத்து வேகமாகப் பரவியது.

எனவே, தமிழ்நாடு காங்கிரசுத் தலைவர், காமராசர் தனிப்பட்ட கருத்து மாறுபாட்டையும் பின்தள்ளி வைத்து, காங்கிரசுக்காரர்களின் எதிர்ப்பின் ‘வேகம் தணிக்க முயன்றார்.

குலக்கல்வி முறையை ஒழிப்பதன் வாயிலாக, மாற்றுக்கட்சிகள் மேலோங்கி விட உதவலாகாது, என்று சொல்லி நிதானப்படுத்தினார்.

இராசாசியின் பெருமைக்குக் குறைவு வராமல் பார்த்துக் கொள்ளும் படியும் சட்ட மன்ற உறுப்பினர்களை நெறிப்படுத்தினார்.

ஏற்கெனவே, எவ்வளவு காங்கிரசு சட்டமன்ற உறுப்பினர்கள் குலக்கல்வியை எதிர்த்துக் கையெழுத்து இட்டுள்ளார்கள் என்பதை முதலமைச்சரிடம் காமராசர் தெரிவித்தார்.

ஆகவே, தக்க சமயத்தில் இராசாசியே கட்சியின் வலிமையைக் காத்துக் கொள்ளும் வகையில் மாற்றுவழி காண்பார், என்று எதிர்பார்த்தார்.

அந் நிலையில், நான் வெளி மாவட்ட நகரங்களுக்குச் சென்று ஆசிரியர்கள் கூட்டங்களில் பேசி, அரைவேளைப் படிப்பு முறைக்கு

ஆதரவு திரட்டவேண்டும் என்று, இயக்குநர் வழியாக, அரசு ஆணையிட்டது.

அதன்படி, முதலில் ஆந்திர மாவட்டங்கள் சிலவற்றிற்குச் சென்றேன்.

அப்போது, வட சர்க்கார் மண்டல ஆய்வாளராக இருந்த திரு. ாங்கராவ் நாயுடு முறையாகவும் சீராகவும் பயண ஏற்பாடுகளையும், கூட்ட ஏற்பாடுகளையும் செய்து கொடுத்தார்.

என்னுடன் எல்லா ஊர்களுக்கும் வந்தார். கூட்டங்களில் பேசினார். சகாக்களிடம் விசுவாசம் காட்டும் நல்லோர்களுக்கு எடுத்துக்

காட்டாக, திரு. ரங்கராவ் செயல்பட்டார்.

பின்னர், நான் மாவட்டம் மாவட்டமாகத் தமிழ் மாவட்டங்களில் சுற்றுப்பயணம் செய்து, புதிய கல்வி முறைக்கு ஆதரவு திரட்டினேன்.

